
 

Rapport dalla sessiun dil cussegl da vischnaunca dils 13-06-2022 
 
Tractanda 1 Approbaziun dil protocol dalla sessiun dils 19-04-2022 

 

Il protocol dalla sessiun dils 19 d’avrel 2022 vegn approbaus cun engraziament. 

  

 Tractanda 2  Vendita dalla parcella 6304 a Schlans 

 

Giusep e Claudia Bundi-Pfister damondan d’astgar cumprar la parcella 6304 che cunfinescha 

el nord cun siu terren nua ch’els han baghegiau sia casa d’ina famiglia. Els intenziuneschan 

da construir in baghetg cun garaschas e luvratori sin quella parcella che ha ina surfatscha da 

446 m2.  

 

Cun 14 : 0 vuschs autorisescha il cussegl da vischnaunca la suprastonza communala 

da vender la parcella 6304 sin fundament digl artechel 41 alinea g dalla constituziun 

communala.   

 

Tractanda 3 Concessiun d’in dretg da baghegiar al Club Alpin Svizzer,  

 secziun Winterthur, per la camona da Punteglias 

 

La vischnaunca da Trun ha lubiu igl onn 1906 en ina brev al Club Alpin Svizzer, secziun 

Winterthur, d’erreger sin parcella 5000 da vischnaunca a Punteglias sin 2311 meters sur mar 

ina camona. Ils documents anflai egl archiv communal laian supponer che la camona da 

Punteglias ei vegnida baghegiada igl onn 1908. Tochen oz dat ei negin contract denter il Club 

Alpin Svizzer e la vischnaunca. Sco usit tier autras camonas dil CAS damondan els per in 

dretg da baghegiar. La suprastonza communala ha tractau il fatg ed ei dil meini da conceder 

in dretg da baghegiar che cuoza tochen ils 31-12-2121. Sin parcella 5000 da vischnaunca duei 

vegnir creau ina nova parcella 3059 cun 997m2 en dretg da baghegiar pil CAS.  

 

Il cussegl da vischnaunca autorisescha cun 14 : 0 vuschs la suprastonza communala 

da conceder il dretg da baghegiar al Club Alpin Svizzer, secziun Winterthur, sin 

fundament digl artechel 41 alinea g dalla constituziun communala.   

 

Tractanda 4 Approbaziun dalla lescha da polizia 

 

Alla sesida dils 19 d’avrel 2022 ei la tractaziun dalla lescha da polizia vegnida interrutta tier 

artechel 14 “Temps da ruaus”. Il cussegl da vischnaunca cuntinuescha cun la tractaziun dils 

artechels e votescha davart las propostas per midadas ch’ein vegnidas inoltradas a scret.  

 

Cun 9 : 5 vuschs approbescha il cussegl da vischnaunca la lescha da polizia cun las 

midadas decididas per mauns dalla votaziun all’urna (art. 30b constituziun communala).  

 

Tractanda 5 Pusseivladad da tschentar damondas 

 

Dalla pusseivladad da tschentar damondas vegn fatg diever. 

 

Per il cussegl da vischnaunca 

  

Il president        La actuara    

Mario Lechmann Sandra Gautschi 


